
Программа эчтәлеге:
1. Балаларда әкият геройларына кызыксыну тәрбияләү.
2. “Йомры икмәк” әкияте күрсәтү.
3. Балаларның игътибарларын, сорауларга җавап бирү осталыгын үстерү.
Материал:
· Әкият китабы
· “Йомры икмәк” җыры (аудиоязма)
· Өстәл театры атрибутлары
· Өй макеты.
Эшчәнлек барышы:
· Исәнмесез, балалар! Матур итеп утырыгыз. Мин сезгә “Серле тартма” алып килдем. Анда нәрсәдер бар. Нәрсә микән? Ул җырлап күрсәтәм, ди, балалар. Сез аны танырсызмы икән?! Игътибар белән тыңлагыз әле. (Аудиоязма куела.)
· Балалар, кем җырлады? Таныдыгызмы?
· “Йомры икмәк”.
· Әйе, безгә кунакка “Йомры икмәк” килгән, менә мин сезгә аның турында әкият сөйләрмен. Балалар, “Йомры икмәк” ул рус халык әкияте. (Тәрбияче курчаклар ярдәмендә әкиятнең эчтәлеген сөйли).
 Ә хәзер ял итеп алыйк (физкультминутка):
· Аюның өе зур (балалар кулларын өскә күтәрәләр).
· Куянныкы кечкенә (чүгәлиләр).
· Аю йөри алпан-тилпән (аю кебек атлыйлар).
· Ә куяннар сикерә (куян кебек сикерәләр).
Балалар, сезгә әкият ошадымы? Әйдәгез, хәзер сез “Йомры икмәк” булыгыз, ул ничек җырлый әле... (балалар әйтеп күрсәтәләр). Ә хәзер куян булыйк, ул “Йомры икмәк”кә нәрсә ди?
· “Йомры икмәк”, мин сине ашыйм. (балалар бергә әйтәләр, аерым да әйтелә)
· Ә хәзер аю булып әйтеп күрсәтегез. (калын тавыш белән әйтәләр)
· Ә хәзер төлке булып әйтәбез...
· Дөрес әйттегез, балалар. Ә ни өчен балалар, Йомры икмәкне төлке ашаган. Чөнки ул ялагай, хәйләкәр.
· Әйе, балалар, булдырдыгыз. Менә мин сезгә барыгызга да кояш бүләк итәм, әйдәгез, кулларны сузыйк әле, кояш нурлары кебек. Бүлмәбез тагын да яктырып китсен.
